
Jetakari Pablo
Josankinatziniri Timoteo

Ovethataantsi . o
1 Naakatakera Pablo osankinatzimiro iroka.
Irotyaantajanore Jesucristo nonatzi, tema

irootake ikantakaantziri ovavisaakotairi Pava
itsipatari Jesucristo oyaakoneentane. 2 Eeroka

nosankinatzini Timoteo, nokempitakaantaami
notomi novimi akempisantanaira. Onkamintha
ineshinonkataimi  Ashitairi Pava  eejatzi
Avinkatharite  Cristo  Jesus, onkamintha
iretakotyaami, pifieero pisaike kameetha.

Ikenakaashiitari jiyotaantaitzi
3 Pairani niyaatantakari Macedonia-Ki,
noshintsithatanakemi pisaike Efeso-ki, ari
onkantya piyotaantyaariri saikayetatsiri
janta, irovashaantairo ikenakaashiyetakaro
jiyotaantzi. 4 Jifiaaventashiyetaro kinkitharentsi,
jifiaaventashiyetaro  eejatzi tsika ikantayeta
pairani ivaisatziite. Te  oofiaarontero
irokapayeeni okaratzi jantakeri Pava
onkantya ankempisantantaiyaariri, afia iro
kantakaantakerori jifiaanaminthatavakaantari
atziripayeeni. 5> Aryaajaini aaka aririka
ayotaante, afaaventziro tsika ikantaita jetako-
tavakaita. Tema aririka ankiteshiretanai, aririka
ampampithashiretanairo tampatzikatatsiri,
aririka ankempisantaperotanai, arira amatzirori
etakoyetanta. 6 Ari itzipinayetakari irikapayeeni,

amenaashivaitaka  okaratzi  ifiaaventayetziri.
7 Tkovashivaitaka iriyotaantero Ikantakaan-

taitane. _Okantavetaka ishintsithatantzi
jiyotaantayetzi, iro kantamaitacha te

ikemathatzitaro irirori okaratzi ifiaaventziri.

8 Irooma aakaite ayotzi omapero
okameethatake Ikantakaantaitane, iro kanta-
maitacha ontzimatye ankemathatero opaita
otzimantariiroka. 9Temateiri irosankinayeetene
ikaratzi kameethashireyetaintsiri, afia 1iro

irovasankitaayeetantyaariri: maimanet-
zinkariite, piyathariite, kaariperoshireriite,
tsimainkatzinkariite, thainkantaneriite,
manintashiretantaneriite, ovamaayetziriri

ashitariri, ovantzinkariite, 19 mayempiriite,
antaminthatavakaachari ishiramparinkakiini,
noshikantaneriite, thairiite, kamataviriite,
ikaratzi otzitzikayetzirori ayotaantari
kameethari. _ 11 Tema onashita iroori
Kameethari Naantsi ipampoyaaminthayeetziri,

irootake ikantakenari Pava Tasorentsitatsiri
nonkamantantairo.

Irantavaire Pablo

12 Triitakera Avinkatharite Jesucristo ovash-
inchaakenari. Iro nopaasoonketantariri, tema
jiyotzi aritake kyaaryootakena, jotyaantakena
nantavaiteneri. 13 Okantavetaka pairani
osheki nopairyaashivaivetakari, noisaneentane
noviri, novasankitaapiintakeri jashiyetaari, iro
kantamaitacha jetakotaana irirori. Tema te
niyovetaro okaratzi nantakeri, tekera nonkemp-

isantanakeeta. 14Iro kantachairika Avinkatharite
iniroite jetakoperotakana, ari opofaanakari

nokempisantanairi Jesucristo, osheki
netakotanaari. 15 Jiroka nonkanteri kyaaryoori
onatzi, ontzimatye inkempisantaitero: Ipokake
Jesucristo jaka Kkipatsiki irovavisaakoyetairi
kaariperoshireriite. Tema naaka anaayevetakari
maaroni nokaariperoshirevetaka. 16 TIro
opofiaantari jineshinonkataana Jesucristo,
te isamaneentyaana okantavetaka naaka
maperovetakarori nokaariperotzi. Tema tsika
ikantaana naaka, arira inkantayetaiyaari
pashine inkarate Kkempisantayetairine, ari
inkantaitaatyeero irafiaaneyetai. 17" Nokovi
ari inkantaitaatyeero irifiaapinkathaperoyeetairi
kantaitaachaneri Impinkatharite, Kafiaaneri,
Kaari kofiaanetatsine. Ari onkantyaari.

18 Notomi, Timoteo, tzimatsi nokoviri
nonkamantemi. Ari onkempityaaro okaratzi
ikinkithatakotaitakemiri pairani. Iro nonka-
mantantyaamirori pintharomentashiretantyaari
piyaatakairo  pifiaashintsiperotya =~ kameetha,
19 eekero piyaatakaanakityeero pinkempisan-
tanake, eekero pimpampithashiretanakityeero
tampatzikatatsiri. Tema tzimayetatsi ovashaan-
takerori. Okantaveta ikempisantayeveta,
ikempivaitakaro impitamenkakotakityeeyaami.
20 Ari ikempitakari Himeneo eejatzi Alejandro.
Iriitake noshinetakeri irovashinonkaayetairi
Satands, ari onkantya iriyotantyaari eero
ipairyaashivaitantari Pava.

2

Ifiaaventakoyeetziro flaaflaataantsi

1 Jiroka netavakyaari noshintsithatemiri:
Ontzimatye pifiaafiaatanete, pinkovakoventante,

pinkantakoventante, pimpaasoonkeventairi
maaroni. 2 Pamanakoyetairi pinkathari-
ite. Pamanakotairi eejatzi maaroni
jevariite pisaikayetantyaari kameetha,

Naapinkathatasorentsi pinkantya, tampatzikashire
pinkantya eejatzi. 3 Irootake kameethatatsiri

maaroni iroka. Irootake ikoviri Pava
ovavisaakoshiretairi. 4 Tema ikovatzi Pava
maaroni iravisakoshireyeetai, ikovi eejatzi

iriyotakoyeetairo kyaaryoori flaantsi. > Jiroka
kyaaryoori fiaantsi: Aparoni ikanta Pava. Aparoni
ikanta kantakoventziriri atziri janta Pavaki.
Iriitakera Cristo Jesus. 6 Iriitake pinakoventakairi
maaroni ikamimentakai, itsiparyaakoventayetai
jinintapaitetapaakera Pava. 7 Irootake
ipairyaantakanari naaka notyaantajanorite,
iri  otyaantakenari nonkinkithatakaayetairi
atziri kaari asheninkayeta, niyotaayetairi

inkempisantayetairo kyaaryoori faantsi. Tema
omaperotatya.

8 Tsikarika irapatoyeetapiintya, nokoviri
shirampariite irifiaafiaataneyetaiya, tzinaavako
inkantya ikempitapiintara. Iro kantamaitacha
kiteshire inkantayetya, eero ikisavaita, eero
iflaanaminthatavakaavaita. 9 Ari onkempitanaiyaari
tsinaneete eero oOfaavenavaita onkithaatyaaro

ovaneenkatachari, aparavaiteri kireeki
amanantayeteri othatane mareryaayetatsiri,
ofiaavenavaityaaro ovaneenkatero oishi.

10 Afia iro ameyetaiyaari antayetapiintairo
kameethayetatsiri. Tema irootake kameethatat-

siri antayetziri tsinane kantapiintatsiri: “Naaka,
Naapinkathatasorentsi nonatzi.” 11 Aririka
iriyotaantaite, ovayempita onkantayetya tsinane,
onkempisantante. 12 Te noshinetakaantero
iyotaantayete tsinane, te noshinetakaantero
ojevateri shirampariite eejatzi. Intaani
ovayempitayetya. 13 Tema iri Adan jetaitaka
pairani jovetsikayeetakeri, iro impoitapaintsiri
Eva. 14 Kaari Adan iramataviitakeranki,
afla iro tsinane jamataviperoitake irojatzi
antantakarori kaariperori. 15 Iro kantamaitacha,
tsinaneete, tema irootake ovaiyantaatsiri,
ari onkantake avisakoshireyetai eekerorika
iyaatakaanakityeero onkempisante, etakotantya,
kyaaryooperoini onkameethashireyete.

Tsika inkantayetya jevariite
1 Kyaaryoo onatzi nonkantemiri: Tzimatsirika
kovatsine ijevateri Kkempisantzinkariite, ari

okameethatzi okaratzi ikoviri iranteri. 2 Ikaratzi
]evayetatsmerl ont21matye inkameethashirete,

eero itzimayetzi impaitya faaventavaiterine,

inkinayetyaaro iina, kempoyaavaitane
inkantya, irantayetapiintero =~ kameethari,
irifiaapinkathatakaantya, iroimaayetantanete
ipankoki, iyotaantane inkantayetya. 3 Eero
ishinkitapiinta, eero ikisapiinta, ana
etakotaneri inkantya, tsinampashire irine,
eero inevetapiintashitari kireeki. 4 Iriyote

ijevayetairiikaratzi saikavankotziriri, fiaapinkatha
inkantante irovaiyane, eero ipiyathavaita. > Tema
aparoni atziri kaari iyoterone ijevatakaante

ipankoki, ¢kantatsima ijevaventeri ikaratzi
kempisantanairiri Pava? ¢ Ari ikempitzitari
ovakeratatsiri ikempisantzi, eero okantzi
ijevatakaante. Tema aririka irimatero
ijevate, ari inkantakaaperovaitanakya, ari
inkempitakotakyaari okaratzi avishimotakeriri
pairani kamaari. 7Ikaratzi kaari kempisantatsine

okovaperota ifaapinkathatairi jevariite.
Tema eerorika ifaapinkathatakaanta jevari,
ari  irifiaakero  irifiaaventavaitaiteri,  irojatzi

iramatavitantakyaariri kamaari.

Tsika inkantayetya ampitakotziriri

8  Ikaratzi ampitakotziriri jevatziriri
kempisantzinkariite, ontzimatye
irifiaapinkathatakaantya, aventaane irovayeeteri
eejatzi, eero  ishinkitapiintayeta, eero
inevetapiintashitari kireeki iraapithatanteri
iroshekyaayeteri. 2 Okovaperota iriyotakoyetairo
okaratzi akempisantairi, kaari jiyotakoveeta
pairani. 10 Onantyaari aparoni atziri irampi-
takoteri jevariite, ontzimatye irifiaantaitavakyaari
kantatsiri irimatero, aririka irifiaantaitakyaari
kantatsi iriyaatakairo. 11 Ari onkempitayetyaari
eejatzi tsinane ontzimatye ofiaapinkathatakaantya,
eero oOflaaventakotantashiyeta, Kkempoyaavaitane
onkantya, onkyaaryooventayetanairo maaroni.
12 Inkarate ampitakotantatsineri inkinayetyaaro
iina, ijevatakairi kameethaperoini irovaiyane
eejatzi  saikavankotziriri. 13 Aririka
irimatanairo, Naapinkatha irovaiteri, ari iriyotairo
iraventaashiretya irifiaaventairo tsika okanta
ikempisantantaariri Cristo Jesus.

Omapero okameethatake akempisantziri

14 Nokovataike niyaatemi shintsipaiteeni
nofieemi. Iro kantacha netavakyaaro
nosankinatemiro iroka, 15 aamaashitya eerorika
niyaatzita, nonkamantzityaamiro tsika ikantaita
isaikaitzi jashiyetaira Pava. Tema akaratzi
jashiyetai Kafiaaneri Pava, akempitanaaro

okantaranki tzinkamintsipero, aakatake
otzinkamitanaa ikinkithayeetziro Kkyaaryoori
Raantsi. 16 Omapero okyaaryootzi okaratzi

akempisantairi, tera jiyotakoveetaro pairani

tsika ikantaita jifiaapinkathatasorentsitaitzi. Jiroka

akempisantziri:

Jatziritzimotantake Pava,

Iri ofiaakantakeriri Tasorentsinkantsi iriiperori
inatzi.

Iri maninkariite amenayetakeriri,

Iri ikinkithatakoyeetairi pashinesatziki atziri.

Iri ikempisantaitziri jaka kipatsiki,

Iri ovajenokaachari irovaneenkaroki.

4

Ifaaventaitziri ookaventerone ikempisantaveta

1 Iro kantamaitacha, jirokara ikantairi
Tasorentsinkantsi, ikantzi: Apaata, ari
irifieetake ookaventerone ikempisantavetari, iro
inkovanake inkempisantayetero ifiaane kamaari,
jamatavitantzira. 2 Iriyotaavaitashitantyaaro
kamataviri kaari irooperotatsiri, eero ikemairo
irovashireneentakotyaro jantayetzirira, eem-
pashire ikantaka. Inkempitakyaaro okantaranki
ompirotakai itagaita eempavathatakaantzi eero
akemairo Kkatsiri. 3 Eero ishinetakaantziro

iraavakaayeetya, intzitakaantero  okaratzi
jovayeetari. Tera arite iroka. Tema
aakaite akaratzi akempisantayetairi Pava,
ayotairo  kyaaryoori, jovetsikayetakainero
ovaritentsi. Ishinetaakairo irirori ovayetaiyaaro
irokapayeeni, ampaasoonkeyetairi. 4 Tema
okaratzi jovetsikayetakeri Pava, Kkameetha
onayetatzi. Tekatsi ompaitya apaavaitantyaarori,
afla ontzimatye ampaasoonkeyetairi afiaayetziro
okaratzi ipayetakairi. 5 Tema aririka amatakero
okantziri ifiaane Pava afaafiaatakoyetairo okaratzi
ipayetairi, ari intasonkaventakero.

Antavaitanaineriri kameetha Jesucristo

6 Iroorika piyotaantake iroka, pimatanaatziiro
pantavaitaineri kameetha Jesucristo. Pi-
monkaratanaatziiro okaratzi pikempisantanairi,
pimatanaatziiro okaratzi jiyotaayeetakemiri.
7 Povashaantayetairo  kinkitharentsipayeeni
kaari irooperotatsine, irootake ametapiin-
tashivetakari antarokonaite okinkithayetziro
iroka. Afa ontzimatye pifiaashintsishiretanaiya
pifiaantyaarori pifiaapinkathatasorentsitai. & Tema
okameethatzimovetai eejatzi afaayetziro
afaashintsiyetya Kofiaaroini avathaki, afia iro
kameethaperotataitatsi afaashintsishireyetanaiya
aflaantyaarori  ankiteshireperoyetai. Tera
iro antantayetarori iroka onkantya anin-
taavaiyetantyaari irofiaaka eenirora afaayetzi,
afla, eejatzi afieero apaata anintaavaitaiya
aririka afiagai. 9 Kyaaryoora onatzi iroka faantsi,
ontzimatye  maaroni ankempisantayetairo.
10 Trootakera afiaantayetarori afaashintsitayeta,

shintsiini antavaiyetzi, tema oyaakoneentane

oviri Pava tsika itzimi Kkafiaanetatsiri. Kantatsi
irovavisaakoshiretairi maaroni atziriite,
iriitakera  irovavisaakoshireyetai inkarate

kempisantairine.

11 TIrootake iroka piyotaantayetairi,
faashintsi pinkantantero. 12 Te nonkove
inthainkimavaitaitemi pevankaritzira. Afia

ontzimatye pofaakantero tsika pikantanaa
pikempisantai, ari onkantya inkempitakotan-
taityaamiri.  Ontzimatye paamaakoventyaaro
okaratzi  pifaavaiyetziri, eejatzi  okaratzi
pantayeteri. Etakotane  pinkantante,
kyaaryooshire pine, Kkiteshire pinkantanaiya.
13 Shintsitha pifiaanatapiintayetaineri —atziriite
Osankinajanorentsi, pinkinkithatapiintairo,
piyotaantapiintairo, irojatzi pifiaantakyaarori
nareetyaami janta. 14 Pimpampithashiretero
iflaaventakemi pairani jevariite, ari okanta
itasonkaventantakamiri jotzimikapatzi-
itoyetantamiro irako. Naa papaatzirokari
itasonkaventaimi Pava pimatantaarori iroka.
15 Naashintsi pinkantaventanaiyaaro, onkantya
irifiaantaityaamiri eekero piyaatakaanakitziiro
pimatanakero. 16 Paamaventayetaiya eeroka
tsika  pikantayetanaa, pimpampithashire-
takotyaaro kameetha onkarate piyotaantayetairi,
onkarate pantayeteri eejatzi. Aririka pimatakero
pinkyaaryooyeventairo, aritake pifieero
pavisakoshiretai, eejatzi inkempitayetaiyaari
ikaratzi piyotaapiintakeri.

Anteneriri pashinepayeeni

1 Te arite pinkisathayeteri antarikona,
kameetha pifiaanayeteri. Iro  aritatsi
paakameethayeteri pinkempitakaanteri
iriirikami piri. Ari pinkempitairi evankariite,
paakameethateri pinkempitakaanteri iriirikami
pirentzi. 2 Ontzimatye paakameethayetero
antarokonayetatsiri, pinkempitakaantero
iroorikami piniro eeroka. Ari pinkempitairori
evankaropayeeni, paakameethayetero, eero
poshiretaro pimaimanevaitero pinkempitakaan-
tero iroorikami pitsiro.

3 Paakameethayetero kamaimetzinkaro tsika
otzimi maperotzirori okovityaatavaitzi. 4 Irooma
aparoni  kamaimetzinkaro, tzimayetatsiri
eentsite, osaripayeeni, iriitake amenerone
irampitakoyetero, ontzimatye impiyataiyaaro
iraamaakoventaiyaaro okempitaakerira pairani
iroori jantaritantakari irirori. Irootakera
ikoviri Pava antayetairi. 5 Irooma aparoni
kamaimetzinkaro matzirori osaikavaitzi apaniro,
aventaiyaari iroori Pava, onkantaitatyeeni
aakoventyaaro  ofiaafiaate =~ onkovakoyetairi.
6 Irooma  ontharomentashivaitanakyaarika
onintakaanekiini irokapayeeni, tera afie
kameethaperoini, kempitavaitaka onkamaki-
tyeemi. 7 Pishintsithatero omayetantyaarori
nokantakeri, ari onkantya eero otzimanta
irifiaaventakoyeeterori. 8 Tzimayetatsi kaari
amenerone isheninkayetari. Iriira ovatsiper-
otakerori kaari amenairone ovaiyantakeriri.

Ikempivaitana irovashaantakityeeromi
ikempisantzi. Iri maperokitanakerori
janaanakeri ikanta kaari kempisantatsine.

9 Jiroka  kovachari irosankinatakoyee-
tantyaarori aparoni kamaimetzinkaro

antavaitaineri Cristo: Ontzime onkarate 60
osarentsite, Kkinata ovapiintakeri otsipatari,

10 kameethashire okanta ikemakoyeetziro,
aamaakoventa okantziri ovaiyane, oimaantzi
opankoki, aakameethatapiintakeri kem-
pisantzinkari, kaminthaane ovapiintziri
ashinonkainkari, omatapiintakerori okaratzi
kameethayetatsiri. 11 Irooma kamaimet-
zinkaro kaari antarokonatatsine, eero
josankinatakoitziro. Eerora okantaperota
antavaitaineri Cristo, tema eeniro onkove
aye otsipatari. 12 Aririkami omatakero
ontsipatya, arimi inkantakovaitaitakero, tema
te omonkarayero okaratzi okantavetakari

anterimi. 13 Aritakemi omperatanakyaaro
eejatzi, onkenayete pankotsipayeeniki,
onkinkithavaitakotantayete, aka akavaitashitane
onkantya. 14 Trootake nokovantari aayetai

otsipatari aparoni kamaimetzinkaro kaari
antarokonatatsine, ovaiyantayete, osaikeeta
opankoki antavaite. Ari onkantya eero
itzimanta impaitya kishimavaiterone. 15 Tema
tzimayetatsi matakerori, antavaishitakaro ikoviri
Satands. 16 Tkaratzi kempisantzinkari fiiirori
isheninka okamaimetzinkarotzi, ontzimatye
irampitakoyetero. Ari onkantya eero ifiaantaro
ikaratzi ikempisantaiyini, irifiaashintsityaaro
irampitakotero. Intaani irampitakoyetero

matzirori ofiiiro okovityaavaitzi.
17 Ontzimatye impinayeetairi jevatakaantatsiri

ifaapinkathayeetziri. Iri impaperoyeete
kinkithatakaantapiintatsiri, eejatzi ikaratzi
iyotaantapiintatsiri. 18 Tema irootake

kempitarori okantakotziri Osankinajanorentsi:
Aririka pantavaitakairi aparoni piratsi, te arite

_ intashaaneentavaite.
Jiroka okantziri eejatzi:

Aparoni antavaitatsiri ipinayeetziri.

19 Apanirorika ikanta atziri kantakotziriri
aparoni  jevari, eero pikempisantziri.
Irooma inkaraterika apite, eerorika inkarate
mava tsika itzimi Hfaakotakerine jantakero
kaariperori, ari okameethatzi inkempisantaiteri.
20 Eekerorika irantaitatyeero Kkaariperori,
payeri tsika ipiyotaita pinkisathateri,
ari  onkantya intharovantaityaari, eero
jimatantayeetaro. 21 Noshintsithatzimi pantero
iroka. Tema aririka pimatanairo, eero pifiiiro
pamaakitante jiyotzi Pava nokantzimiro.
Jiyotzitaro eejatzi Jesucristo, jiyotzitaka eejatzi
maninkariite ikaratzi jiyoshiitakeri. 22 Te arite
pathavaiyaaro potzimikapatziitotantyaaro pako
jjevatantaityaari. Tema aririka iriyotayeeteri
jantakero kaariperori, kempivaitakara eerokami
kantakaashitakyaarone. Afia ontzimatye
pinkiteshiretai eeroka.

23 Te arite intaani pirapiintero jifiaa, iro aritatsi
pirero kapicheeni kachori, ari pifiaakero peshi-
takote pimantsiyavaiveta.

24 Tzimatsi atziri, tekeramintha iriyakoven-
taiteriita jantakero Kkaariperori, = maaroni

ikemakoyeetakeri. Tzimatsi pashine eejatzi kaari
jiyotakoitzi jantzirorika Kkaariperori, intaani
inkemakoyeeteri apaata. 25 Ari okempitari
eejatzi, tera  iromanakotapiintero  atziri
irantayetero kameethari. Irooma aririka irantero
kaariperori, ariinkovapiintavetya iromanakotya,
iro kantamaitacha ari inkemakoyeetakeri.

6

1 Ikaratzi jotzikayeetari ontzimatye
iflaapinkathatairi itzimi omperatariri. Iro
nokantantari, ari onkantya eero itzimanta
impaitya faaventavaitaine, akantakaantzirikari
Pava. 2 Aparoni otzikataari fiiirori jomperatari
kempisantatsiri, te arite inkantashirevaite:
“Eero pikempitakaantana otzikataari, tema
iyeki novanaimi.” Afia okovaperota irika
otzikataari irantavaiperoteneri kyaaryooperoini,
iretakotane iroveri, tema kempisantzinkari
inatzi. Ontzimatye piyotaantairo iroka,
pishintsithatantairo.

Kiteshiretakaantatsiri ipofia onimotaantsi

3 Aririka impoke nashityaarone
inkinkithatakaante, kaari = kempityaarone
okaratzi iflaaneyetakari Avinkatharite
Jesucristo, irinashitapaakyaaro eejatzi
irifiaaventero Naapinkathatasorentsitantatsiri,
4 kantakaaperovaineri inatziira, tekat-
sira  iriyote. Intaani  ikovi irirori

afiaanatzimentavakaavaityaaro  Taantsi. Iro

ompofiaantyaari asamavakaavaitya, amaimane-
tavakaavaitya, ankaviyavakaavaiyetya, ankan-
takotavakaavaiyetya, >ankisaneentavakaatziiyetya.
Iroora jimayetapiintakeri  kaariperoshireri
kaari iyotakotaajaterone Kkyaaryoori faantsi.

Ipampithashireta iraantyaaro kireeki
jamamenavaitaro ifaapinkathatasorentsitanaira.
Te arite paapatziyari eerokaite. 6 Aritake

okantamaita, kimotara impinaventayeetairo
apaata afaapinkathatasorentsitzira. Iro kantacha
onkantya afiaantyaarori impinayeetai, ontzimatye
onimoyetai afiiiri okaratzi tzimimoyetairi. ? Tema
pairani ovakera atzimapaake te amapaake
tzimimotaine. Ari okantari eejatzi aririka
ankamai, onkarate tzimimotaine eero okantzi
aanairo. 8 Tema otzimapiintzirika oyaari,
otzimapiintzirika ankithaatyaari, aritapaake.
9 Iriima inkarate kovayeterone irashaarantya,
okaimashiryiiri inkaariperoshirete. Ikempi-
takovaitakari shirikachari ivirentsiki, aririka
irantayetanakero ikovakaashiyetari ovaariper-
otantatsiri,  irootake peyakaashitantachari.
10 Aririka irineveetapiintya irashaarantayeetya,
okempivaitakaro iro omparithatanakyaami

kaariperoyetatsiri. Tzimatsi matakerori
ineveyetaro irashaarantya, jovashaantanakero
ikempisantzi, okempivaitakaro iriimi

kemaantsitakaavaitachanemi jovathaavaitaka
apaniroini.

Pinkempitakaantero  povayiriventatyeeromi
pikempisantanai

11 Irooma eeroka, jashitaami Pava, po-
vashaantairo irokapayeeni, pinkempitakaantero
pishiyapithatatyeeromi. Afia iro pinkokovatapi-
intanai pintampatzikashirete, kaminthaa pinkan-
tante, pinkempisantairi Pava, etakotane pinatye,
eero pisamaneentanta, tsinampa pinkantya.
12 Eekero pinkempisantanaatye, pinkempi-
takaantanakero povayiriventanaatyeeromi
kameethayetatsiri. Pinkempitakaantanakero
eejatzi  pifiaashintsiventatyeeyaaromi irojatzi
paantakyaarori kantaitaachane afaakagaimi.
Iro ikovakaayeetakemi pifieero afaantarentsi, ari
okanta ikemayetantaamiri atziriite, pikantzi:
“Nokempisantai.” 13 Tzimatsi noshintsithatemiri.
Tema Pava itzimi afiaakaayetzirori okaratzi tzi-
mayetatsiri, jiyotzi nokantzimiri. Jiyotzita eejatzi
Avinkatharite Jesucristo, itzimi kantapiintakerori
kyaaryootatsiri, irojatzi ikantapaakeriranki
jagaitanakeri Poncio Pilato. Jiroka onkarate
noshintsithatemiri: 14 Eero pipiyathataro ikan-
takaantaitziri, eero povashifiaavaitziro, itzimikari
Naaventakovaitashityaamine. Piyaatakaanairo
eeroka irojatzi impiyantaiyaari Avinkatharite
Jesucristo, 15 aririka irinintapaitetake Pava.
Tema apaniro Pava intasorentsitai, apaniro
jjevatakaantairo maaroni tzimayetatsiri,
apaniro impinkathariventairi ikaratzi
pinkathariventavetachari, ari ifaapinkathatairi
eejatzi iflaapinkathayeevetari irofiaaka. 16 Iriitake
ashitarori kantaitaachari afaantarentsi, ari
isaikatzi tsika oshipakiryaaneperotzi, irootake
kaari jareejanotantaitari. Tekatsi atziri
matakerone irifieeri, eero imatayeetzirootsi

eejatzi. Omapero ifiaapinkathaitziri. Ari
inkantaitaatyeeroni impinkathariventantai. Ari
onkantyaari.

17 Ontzimatye piyotaayetairi ashaaran-
tayetachariirofiaaka, eeroikantakaaperovaitanta.
Eero javentaashivaitaro irashaakaro, tema eero
okantaitatyaani onkisotzimoteri. Afia ontzimatye
iraventaayetaiyaari Pava, iriitake matzirori
itharomentajanotakaantanta. 18 Piyotaantairo
irantayeetairo kameethari. Ikempitara
aparoni ashaarantaneri otzimimoperotziitziri
irovaakaro, ari pinkempitanaiyaari eerokaite
ontzimimoperotziitaimi pantane, iro pinkem-
pitakaantanairomi  iroorikami  povaakaro.
Piyotaantairo irineshinonkayeetantya, ayimateri
impashitantayetaiya. 19 TIroorika irimatanai
iroka, okempivaitaka irovapithaantyaaromi
irashaakaro inkashiyakaiyaari apaata. Ari
inkantaitatyeero irifieero irisaikai kameetha.

Overaantapaakarori ikantziriri Pablo irika

Timoteo ) _ .
20 Timoteo, pinkyaaryooventero piyotaantairo

okaratzi jineshinonkayeetakemiri. Povashaan-
tairo okaratzi ifaaventashiyeetaro kaariperori.
Povashaantero ifiaanatzimentavakaitaro ikempi-
takaantaveetari irooperori onatzi jiyotaneetari.
21 Tema tzimayetatsi matayetakerori, ikenashiv-
aiyetanaka, kempivaitaka intzipinatatyeemi.
Onkamintha irineshinonkayeetemi. Ari
onkantyaari.

